
Annotatsiya: Mazkur maqolada mulk shaklidan qat’iy nazar chorvachilik bilan 

shug`ullanayotgan xo`jaliklarda sun’iy urug`lantirilgan qoramollardan urg`ochi 

buzoqlarni tug`ilish foizini yuqori bo`lishida jinsi ajratilagan urug`lardan 

foydalanishning ahamiyati haqida yoritilgan 

Kalit so`zlar: sun’iy, seleksiya, urug`lantirish, texnologiya, fertillik, indeks, 

tengdosh, inbriding, xromosoma. 

 

Respublikamiz xududlarida urchitilayotgan qoramollar bosh soni kunga ortib 

bormoqda. Ularning naslini yaxshilanishi hisobiga mahsulot ishlab chiqarish 

xajmlarini ortirish va bozorni sut, go`sht mahsulotlari bilan to`ldirib borishda muhim 

ahamiyatga ega. 

Chorvachilik tarmog`ida sun’iy urug`lantirish kashf etilishi urchitilayotgan 

zotlarni yanada jadal ko`paytirish imkonini yaratdi hamda kam sonli yuqori mahsuldor 

erkak hayvonlardan nasl olishda seleksiya va nasilchilik ishlarida juda ahamiyatli 

bo`lmoqda.  

Jahon chorvachligida urchitilayotgan zotlarni takomillashtirishda sun’iy 

urug`lantirishning ahamiyati juda katta hisoblanadi. Ayniqsa, bozor iqtisodiyoti 

davrida hayvonlarni urchitish bilan birga, ularning zoti va zot ichidagi tizim va oilalarni 

takomillashtirish hisobiga qoramollarning yuqori mahsuldor avlodlarini jadal ravishda 

ko`paytirish, shuningdek, hozirgi davrda qoramolchilik tarmog`ida urchitilayotgan 

yuqori mahsuldor zotlar va ularning avlodlarini seleksiya ishlarida mahsulli 

foydalanish va ularning avlodlarini jadal o`stirish hisobiga ko`plab mahsulotlar olishda 

sun’iy urug`lantirishning zamonaviy texnologiyalaridan foydalanish bugungi kunning 

dolzarb masalalaridan biri bo`lib qolmoqda. Mulk shaklidan qat’iy nazar chorvachilik 

bilan shig`ullanayotgan xo`jaliklarda sun’iy urug`lantirishdan fo`najinlarning tug`ilish 

foizini oshirishda jinsi ajratilgan urug`lardan foydalanish muhim ahamiyat kasb etadi. 

Ushbu usuldan foydalanish zamirida X va U qoramollarning propotsional nisbatini 

o`zgartirish yotadi. Mazkur urug`dan foydalanilganda g`o`najinlar tug`ilishi 

natijadorligi turlicha ya’ni  

65 foizdan 95 foizgacha bo`ladi va bu har qanday holda ham erkak buzoqlar bilan 

taqqoslaganda urg`ochi buzoqlarning tug`ilishining nisbatan yuqori ko`rsatkichini 

ta’minlaydi. 

Jinsi ajratilgan urug`lardan foydalanishga doir umumiy hulosalar quyidagilardan 

iborat: 

1. Jinsi ajratilgan urug` oddiy urug`dan qimmat turadi. 

2. Mazkur urug`ni ishlab chiqarishda xujayralarga shikast yetkazadigan 

bo`yoq moddani qo`llashga asoslangan mahsus usuldan foydalaniladi va buning 

natijasida urug`ning fertilligi pasayadi. (Buqalar urug`larining fertilligi to`g`risida 

axborot kataloglarda yozilgan bo`lishi). 

3. Tug`ilish (fertillik) ko`rsatkichi o`rtacha formadan yuqori bo`lgan 

buqaning urug`i tanlanishi lozim. 

4. Sun’iy urug`lantirish ko`rsatilgan yo`riqnoma bo`yicha aniq amalga 

oshirilishi kerak: urug`ni isitish temperaturasi va davomiyligi yo`riqnomasida ishlab 

chiqaruvchi firma tomonidan aniq ko`rsatiladi. 

5. Ushbu urug` indeksi oddiy urug`nikidan yuqori bo`ladi. Odatda sun’iy 

urug`lantirish 2-marta amalga oshirilishi kerak. 

6. Yozda ushbu urug`dan foydalanish maqsadga muvofiq emas. Sun’iy 

urug`lantirish uchun eng yaxshi vaqt-bahor va kuz fasillari, chunki bu davrda natijador 

urug`lantirish foizi ayniqsa baland bo`ladi.  

7. Ushbu urug`dan faqat g`unajinlarni suniy urug`lantirish uchun, 

shuningdek tuqqandan keyin sigirni birinchi marta sun’iy urug`lantirish uchun 

foydalanish tavsiya etiladi. 

8. Tug`ilgan buzoqalardan jinslarning proposional nisbati urug`ni ishlab 

chiqaruvchisi tomonidan kafolatlanadi. 

9. Tug`ilgan buzoqalarning yashovchanligi oddiy urug`dan tug`ilgan 

tengdoshlarining yashovchanligidan qolishmaydi. 

Ushbu yuqorida ko`rsatilgan nasilchilik ishini tegishli bilimlarga ega bo`lgan va 

mahsus kompyuter dasturiy ta’minotidan foydalanuvchi mutaxassislar bajarishlari 

lozim. Sigirni suniy urug`lantirish uchun zotli buqani tanlash, sigir eksteryerini, uning 

mahsuldorlik ko`rsatkichlarini hisobga olgan holda amalga oshirilishi kerak. Sun’iy 

urug`lantirishda eng asosiysi qondoshlik (imbriding) koefisenti 6,25 foizdan 

oshmasligi kerak.  

